
A RO SIGNOR

GIAMBATISTA RICCHE’,

Sonetto dro Signor Steva de' Franchi

Patriçìo Zeneize, fra ri Arcadi

Micrilbo Termopilatide.








Messê Apollo, re Muze, e ri Pastoî

D’Elicoña son tutti in gran sciaratto:

Giubilan, van in ære, e dan recatto

A fâ gran festa, e despensâ dri ónoî.



Per tesce, groppi dre ciù belle scioî,

E d'orifœggi, ognun côrre per matto;

E se mostran za lesti, e pronti all'atto

D'incoronâ un Poeta chi fra noî.



Giambatista Ricche', ra vostra fronte

L’è fæta per portâ questa coroña:

Incaminæve là in çimin dro monte.



Dre vostre brave Rimme se raxoña:

Dixe ognun: Pœu vantâ Giano Bifronte

Vivo un Petrarca in ra vostra persoña.

